
Annotatsiya
Maqolada ta’lim klasteri uzluksiz kasbiy ta’lim tizimining qismi sifatida o‘rganilganligi 

haqida yoritilgan.
Kalit so‘zlar. Klaster, ta’lim, uzluksiz ta’lim, qism, universitet, muassasa, intellektual, 

baza, zaxira, integratsiya, innovatsiya.

В статье описывается, как образовательный кластер изучается как часть системы 
непрерывного профессионального образования.

Ключевые слова. Кластер, образование, непрерывное образование, кафедра, 
университет, учреждение, интеллектуальный, базовый, резерв, интеграция, инновация.

The article describes how the education cluster has been studied as part of a continuing 
vocational education system.

Key words. Cluster, education, continuing education, department, university, institution, 
intellectual, base, reserve, integration, innovation.

Abduqayum ABDULLAYEV,
Chirchiq davlat pedagogika instituti, “Maktabgacha ta’lim” kafedrasi mudiri

TA’LIM KLASTЕRI UZLUKSIZ KASBIY TA’LIM TIZIMINING
QISMI SIFATIDA

O‘quv-ilmiy-ishlab chiqarish kompleksi – bu universitet bazasidagi ta’lim muas-
sasalari, ilmiy va tijoriy, innovatsion va boshqa tashkilotlarni birlashtirgan 
korporativ tipidagi tuzilmadir. U intellektual, moddiy va ishlab chiqarish 

zaxiralarini integratsiyasi uchun birgalikdagi innovatsion infratuzilmani tashkillashtiradi. 
Natijada, quyidagi tamoyillarni bajarish asosida ta’lim jarayonining innovatsion 

mazmuniga erishishga imkoniyat paydo bo‘ladi:
– universallik – mutaxassislarni tayanch tayyorgarligini ta’minlovchi o‘quv darsliklar 

to‘plamining to‘laligi;
– ilmiy tadqiqotlar va o‘quv kurslari, ta’lim jarayonining mazmunan va tuzilmaviy-

faoliyat birligining fanlararo kooperatsiyasi; 
– variativlik – bu majburiy tayanch kurslari va keng spektrdagi maxsus o‘quv fanlarini 

tanlash bo‘yicha qo‘shimcha fanlarning moslashuvchan uyg‘unligi, o‘quv algoritmining 
turli-tumanligi, o‘quv hajmi, tezligi va shaklini erkin tanlash;

– ko‘p bosqichlilik – umumiy, maxsus va oliy ta’lim, aspirantura, doktorantura, oliy 
ta’limdan keyingi malaka oshirishning turli shakllariga kirishga tayyorgarlik.

Klaster tarkibiga kiruvchi tuzilmalar tashkilotlarning buyurtmalariga asosan, 
yuqori malakali mutaxassislar tayyorlash; texnologiyalarni bozorga chiqarishda uni 
ishlab chiqaruvchidan iste’molchiga yetkazish muddatini qisqartirish; tajriba bazasini 
 rivojlantirish hisobiga ilmiy natijalarning baholash darajasi ahamiyatini oshirish; proyekt 
boshqaruvi tamoyili asosida xususiy-davlat hamkorligi munosabatlari tizmida ishtirok 
etish imkoniyatini beradi.

Quyidagilar o‘quv-ilmiy-ishlab chiqarish kompleksi subyektlarining pedagogik 

hamkorligi shartlari hisoblanadi:
– ijtimoiy hamkorlik va o‘quv muassasalari, ilmiy tashkilotlar va ishlab chiqarish 

korxonalarining (bozor munosabatlari paradigmasi asosida) o‘zaro foydali hamkorligi 
tamoyillarini amalga oshirish;

– ishlab chiqarish amaliyotini ahamiyatli shaxsiy qadriyat, boshlang‘ich mutaxas-
sisni o‘ta muhim kasbiy moslashuvi omiliga aylantirish;

– kasbiy-ta’lim hamkorligini innovatsion shakllarini tatbiq etish, ishlab chiqarish 
amaliyotini tashkil etish va o‘tkazishda pedagogik qo‘llab-quvvatlash.

O‘quv-ilmiy-ishlab chiqarish kompleksining muvaffaqiyatli faoliyatiga universitetning 
kasbiy ta’lim kafedrasi ko‘mak beradi. 

Talabalarning ilmiy-ishlab chiqarish kompleksidagi ishlab chiqarish amaliyotini 
tashkillashtirish va o‘tkazishni asosiy yondashuvi sifatida bo‘lajak mutaxassislarning 
nazariy, ilmiy-tadqiqot faoliyatini integratsiyasi chiqadi. 

Ta’lim klasterini yaratish quyidagilarga imkoniyat yaratadi:
– yangi texnologiyalar kiritish hisobiga barcha klaster qatnashchilarining raqobat-

bardoshligi ortadi;
– tegishli xizmatlarning xarajati kamayadi va sifati ortadi;
– innovatsion ta’lim va ilmiy texnologiyalarni kiritishda yangi sifat darajasiga o‘tishni 

amalga oshirish;
– kasbiy kompetensiyalarga ega bo‘lgan va tijorat hamda federal, hududiy va 

munitsipal darajadagi davlat tashkilotlari faoliyatiga innovatsiyalar kirita oladigan mu-
taxassislarni kompleks tayyorlashning metodikasini ishlab chiqish;

– ilmiy innovatsiyalar sohasida bakalavr va magistrlar tayyorlashning ikki bosqichli 
tizmini kiritish;

– ish beruvchilar tomonidan talab etiladigan darajadagi axborot-kommunikatsiya 
kompetentligiga ega bo‘lgan yuqori malakali va raqobatbardosh mutaxassislarni 
 tayyorlash;

– zamonaviy talablarga javob beruvchi kompetensiyalarga ega bo‘lgan mutaxas-
sislarni tayyorlash xarajatlarini optimallashtirish;

– bilimlarni takror ishlab chiqarish, intellektual mulk muhitini kengaytirish va ularni 
samarali tarzda xo‘jalik aylanmasiga kiritish;

– qishloq xo‘jalik rahbarlari va mutaxassislari kadr tarkiblarini zaxiralarni shakllan-
tirish dasturi hisobiga yaxshilash;

– turli hokimiyat organlarida klaster qatnashchilari manfaatlarini himoya qilish.
Hududning ijtimoiy-iqtisodiy, hududiy, milliy va siyosiy madaniyati xususiyatlarini 

hisobga olish asosida klaster quyidagi vazifalarni bajaradi:
– hududning samarali kadr potensialini shakllantirish ishida barcha tuzilmalar, 

tashkilotlar va muassasalarning harakatlarini birlashtiradi;
– federal okrug darajasida ta’lim, ilmiy va ishlab chiqarish muhitini kengaytiradi;
– ishsizlik darajasini pasaytirish va hudud aholisi uchun qo‘shimcha ish joylari 

yaratish imkonini beradi;
– ta’lim, ilm va ishlab chiqarish sohalariga yosh kadrlarni kirib kelishini ta’minlaydi;
– yoshlar ichida milliy va millatlararo munosabatlar madaniyatini boshqaradi va 

oshiradi;
– intellektual, mehnat, ilmiy, dam olish va boshqa faoliyat turlarini ta’minlaydi;
– ishlab chiqarish va ijtimoiy soha manfaatalari yo‘lida ta’lim, ilm-fan, texnika, 

madaniyatning ustuvor yo‘nalishlari bo‘yicha mutaxassislarni tayyorlash va ilmiy 

 tadqiqotlar o‘tkazishda intellektual, moddiy va axborot zaxiralaridan foydalanish sa-
maradorligini oshiradi;

– boshqarish, ta’lim, ilm-fan sohasida innovatsion faoliyat uchun kadrlar tayyorlaydi 
va hududning intellektual potensialini anchayin ko‘taradi;

– ilmiy texnologiyalar tatbiq etish va ilmiy mahsulotlar ishlab chiqarish imkonini 
beradi;

– har bir ta’lim muassasasini tovarlar (xizmatlar), kapital va mehnat bozorlaridagi 
raqobatbardoshligi va investitsion jozibadorligini oshiradi;

– kadrlarni kasbiy tayyorlashda ijtimoiy hamkorlik uchun sharoit yaratadi;
– hududiy iqtisodiyotning raqobatbardoshlik darajasini oshiradi; 
– korxonalarning va hududning innovatsion rivojlanishini ta’minlaydi;
– barcha bo‘g‘inlarini malakali kadrlar bilan ta’minlash hisobiga hududning korxona 

va tashkilotlarini samarali faoliyatini ta’minlaydi, ularning moliyaviy-iqtisodiy holatini 
yaxshilaydi;

– ta’lim xizmatini yetkazib beruvchilar va iste’molchilar (OTM va ish beruvchilar) 
o‘rtasidagi o‘zaro ishonch va munosabatlarni mustahkamlaydi;

– ijtimoiy va kasbiy jihatdan mobil bo‘lgan yuqori malakali mutaxassislarni  tayyorlash 
sifatini yaxshilaydi;

– o‘rta umum ta’lim muassasalarida qishloq o‘quvchilaridan amaliy faoliyatda 
innovatsion texnologiyalarni amalga oshira oladigan ishchi kadrlarni tayyorlashni 
faollashtiradi.

Shunday qilib, ta’lim klasterining muhim ajralib turuvchi xususiyati bo‘lib, uning 
innovatsion yo‘nalitirilganligi hisoblanadi.

Ta’lim ishlab chiqarish hamkorligida mutaxassislarni kasbiy tayyorlashning bun-
day hamkorlik yo‘qligidan tayyorlashning mutlaq farqi shundan iboratki, mutaxas-
sisning  bilimlari, saviyasi ko‘nikmalari, murakkab kasbiy faoliyati va fikrlashi tizimini 
 shakllanishida kadr buyurtmachilari ishtirok etadi. Bu o‘quv muassasalari va sanoat 
korxonalari hamkorligining yangi modellarini yaratish zaruriyatini keltirib chiqaradi. 

Shunday qilib, inson faoliyatining o‘ziga xos turi sifatidagi kasbiy ta’limning uzluk-
sizligi, ushbu uzluksizlikni avvalgi umumlashgan tajriba va uni aniq faoliyat mahsulini 
olish uchun qo‘llashni bilish bilan bog‘liq bo‘lgan nazariy va amaliy tomonlari uzluksiz 
kasbiy ta’lim tizmining integrativ ta’lim tuzilmasi bo‘lgan ta’lim klasterida amalga oshadi.

